
'Kehilangannya 
sukar dicari ganti 

UALA LUMPUR: Kesederhana-
an dalam hidup, yang menjadi 
pegangan sepanjang hayat oleh 

Allahyarham Tun Ghafar Baba men-
jadikan beliau seorang pemimpin di-
segani segenap lapisan masyarakat ti-
dak kira agama, bangsa atau fahaman 
politik. 

Timbalan Perdana Menteri, Datuk Se-
ri Najib Razak, berkata Tun Ghafar 
adalah seorang pemimpin akar umbi 
berkhidmat untuk masyarakat tanpa 
mengira darjat atau pangkat dan di-
hormati kawan dan lawan, baik di ka-
langan parti komponen Barisan Nasio-
nal (BN) atau pembangkang. 

"Sikap beliau yang tidak banyak ke-
renah dan mudah didekati menjadikan-
nya disukai ramai dan tidak kurang 
juga yang terhutang budi kepada Al-
lahyarham. Beliau rakan karib ayah-
anda saya (Tun Abdul Razak Hussein) 
dan juga seorang penasihat rapatnya. 

"Semangat cintakan perpaduan dan 
sikapnya yang mudah dibawa berun-
ding sering menjadikannya tokoh pi-

Kita kehilangan 
pejuang bangsa 
yang tidak 
terhitung jasanya 
kepada 
masyarakat" 

Najib Razak 
Timbalan Perdana Menteri 

lihan sebagai penimbang tara bagi me-
nyelesaikan pelbagai masalah, teruta-
ma dari segi politik bagi kebanyakan 
parti komponen BN. 

"Tokoh seperti ini sukar dicari ganti 
dan pemergiannya satu kehilangan be-
sar kepada negara," katanya kepada 
pemberita di kediaman Allahyarham, di 
sini, semalam. 

Najib serta isteri, Datin Seri Rosmah 
Mansor tiba pada jam 11.55 pagi untuk 
menziarahi jenazah Allahyarham Gha-
far dan menghabiskan masa kira-kira 
sejam di sana. 

Tun Ghafar menghembuskan nafas 
terakhir pada jam 7.34 pagi di Pusat 
Perubatan Gleneagles Intan di sini, dan 
jenazah beliau dibawa ke kediamannya 
di Bangsar di sini kira-kira jam 9.50 pagi 
untuk dimandikan dan dikafankan. 

Najib berkata, sepanjang mengenali 
Tun Ghafar, Allahyarham dikenali se-
bagai tokoh politik peramah dan baik 
ketika mula berkecimpung dalam po-
litik atau apabila menjadi Timbalan 
Perdana Menteri dan Timbalan Presi-
den Umno. 

Beliau menyifatkannya sebagai an-
tara pemimpin yang menyumbang jasa 
tidak ternilai dalam menyatupadukan 
rakyat untuk hidup dalam suasana har-
moni dan sejahtera selain sentiasa am-
bil berat nasib serta kebajikan masya-
rakat luar bandar. 

Najib juga berharap generasi masa 
depan akan menjejaki perjalanan be-
liau untuk dijadikan iktibar dan pe-
ngebumian Tun Ghafar di Makam Pah-
lawan adalah satu penghormatan ter-
hadap jasa dan pengorbanan Allahyar-
ham kepada negara. 


